
Las cumissiuns dalla Ligia
Cumischiun da chaunt

Als 3 ed als 18 marz 1961 as radunet la cumischiun da chaunt LR
a sia dieta illa Chesa populera a Cuira.

Preschaints eiran tuots commembers v. d. ils signours prof.
Armon Cantieni, prof. Beni Dolf, magister sec. Luzi Parpan, prof. Duri
Sialm barmör., magister Nuot Vonmoos e l'infrascrit scu president.

Aunz cu as metter vi a la lavur per accomplir noss'incombenza
decidit la cumischiun zieva madüra discussiun sün proposta fatta e

cun unanimited da vuschs dad applicher ün giudicat zuond sever
areguard la tscherna da las composiziuns chi dessan gnir suotamissas
a la LR a maun da noss coros da chaunt in Grischun ed eir utro.

Dalander resulta cha da 74 composiziuns chi ans sun gnidas pre-
schantedas pudettan 24 chanzungs gnir designedas scu adatedas per
nos scopo. Quellas as scompartan scu segua: 8 chanzuns per coros
virus, 24 per coros masdos e be üna per coros da damas. La LR
lascha multiplicher las composiziuns propostas da la cumischiun da
chaunt e las metta a disposiziun a noss coros rumauntschs.

La cumischiun da chaunt vuless insembel cun la LR intimer a
tuots componists rumauntschs d'ans servir cun material per cha'ls
coros rumauntschs and possan fer adöver.

Aunz cu concluder quaist cuort rapport am chat in dovair da fer
menziun da la granda perdita cha nossa cumischiun ho subieu tres
la mort da nos zuond appredscho commember prof. Duri Sialm chi
tres sieu fer joviel e sieu giudicat ferm ed imparziel s'avaiva acquisto
l'amicizeha da l'intera cumischiun. Quella ingrazcha eir sün quaista
via al cher defunt per ils grands merits ch'el ho gieu per noss intents.
Nus vulains mategner il cher trapasso illa megldra memüergia.

Dr. A. Perini

Las scolettas

Igl onn 1961 â betga fiars grandas undas an nossas scolettas.
Nus dastgagn easser cuntaints cun la lavur ca e vagnida prestada
a stuvagn easser adigna ple angraztgevals scha nus savagn mintg'onn
puspe catar mattas adatadas par manar nossas scolettas. A Tumegl
â'gl do egna midada sen d'atunn. Giufna Paulina Janutin ca veva
mano tres unviarns quella scoletta â gieu nozzas da stad cun sear
Silvio Dedual da Parsonz a nus vagn savieu ramplazar ella tras
giufna Ida Caspar da Lantsch. L'onda Annamaria Battaglia ca veva
do egna roscha onns scoletta se Veulden e oz ear maridada cun sear
Franco Guidon a Latsch. Ascheia vagn nus stuvieu vurdar ear par
quella vischnanca par egna nova mussadra. Displaschevlameing vagn

nus cato nigna matta sutsilvana. Giufna Elisabet Candrian da
Castrisch e alura Stada pronta da surprender quella scoletta ad ella
e savivida aint bagn an que vitget ad â ear amprieu pulit sutsilvan.
Ear a Domat â'gl do egna midada. Giufna Marlys Weibel, egna. da
las quatter mussadras da Domat, â gieu nozzas da Pastgas cun sear
Hans Durisch. Ella â lu ànc do scoletta toccan l'antscheata da november

ad â ascheia savieu manar aint sia suczessura, la giufna Antonia
Derungs da Camuns an Lumnezia. L'antscheata da la stad â a
Bargugn surprieu giufna Armina Weisstanner la scoletta, suainter ca
dunna Nesa Gregori-Nogler eara saglid'aint sur unviarn par l'onda
Margrit Godly. L'antscheata da schaner â l'onda Dora Pfister da
Castrisch rut malameing egna tgomba, ascheia c'igls unfànts ân
stuvieu star egn mains a tgea toccan nus vagn cato egna substituta
an giufna Agnes Tschuor da Sagogn ca less alura cugl tains
surprender definitivameing egna scoletta rumantscha.

Digls 11 toccan igls 16 da satember â la Leia Rumantscha orga-
niso a Scharans egn curs d'antruvidamaint par mussadras da
scoletta. A quel ân prieu part 12 mattas, 6 ladegnas, 3 sursilvanas a
3 surmiranas. Da quellas magnan oz seat egna scoletta.

Ad ussa lainsa ver spranza ca ear igl onn 1962 davainti egn onn
frifgeval par la lavur an nossas scolettas. Anna-Lina Felix

Cuors romontschs 1961/62, organisai ni susteni
dalla Ligia Romontscha

Liug:

Cuera
Cuera
Cuera
Cuera
Cuera
Bonaduz
Danis
Domat
Domat
Lai
Muster
Muster
San Murezi
San Murezi
Sedrun
Siat
Silvaplana
Trun
Tusan
Tusan

Scolast:

Gieri Carigiet
Fridolin Quinter
Gieri Carigiet
dr. J. C. Arquint
dr. J. C. Arquint
Heinrich Dietrich
Geli Cathomen
Dorli Rageth
Andrea Solèr
Toni Cantieni
Giusep Capaul
Giusep Capaul
Arnold Parli
Arnold Parli
Leci Jacomet
Arnold Casanova
Peider Mengiardi
Modest Decurtins
Anna-Lina Felix
Anna-Lina Felix

Cuors:

sursilvan I
sursilvan II
sursilvan III
ladin II
ladin III
sursilvan I
sursilvan I
sursilvan I
sursilvan II
surmiran II
sursilvan I
sursilvan II
ladin I
ladin II
sursilvan II
sursilvan I
ladin I
sursilvan n
sutsilvan ii
sutsilvan in

